
საზოგადოებასთან ურთიერთობის დეპარტამენტის 

  დებულება  

 

საქართველოს მეცნიერებათა ეროვნული აკადემიის (შემდგომში - აკადემია) 

საზოგადოებასთან ურთიერთობის დეპარტამენტი თავის საქმიანობაში 

ხელმძღვანელობს „საქართველოს მეცნიერებათა ეროვნული აკადემიის შესახებ“ 

საქართველოს კანონით, აკადემიის წესდებით, წინამდებარე დებულებითა და სხვა 

საკანონმდებლო და კანონქვემდებარე  ნორმატიული აქტით. 

I. მიზნები და ამოცანები 

1.  აკადემიის საზოგადოებასთან ურთიერთობის დეპარტამენტი არის აკადემიის 

ადმინისტრაციული აპარატის დამოუკიდებელი სტრუქტურული ერთეული, 

რომლის ძირითადი ფუნქციებია: 

1.1. აკადემიის საზოგადოებასთან ურთიერთობის ხელშეწყობა; 

1.2. აკადემიის საქმიანობის საზოგადოებისთვის ინფორმირების 

უზრუნველყოფა;  

1.3. მასობრივი ინფორმაციის საშუალებებთან კომუნიკაცია; 

1.4. საჯარო ინფორმაციის, ფოტო/ვიდეო მასალის გავრცელების 

უზრუნველყოფა; 

1.5. აკადემიის საქმიანობის შესახებ მასალების დროული მომზადება და 

განთავსება ინტერნეტში და პრესაში (აკადემიის ვებ-გვერდზე, FB-ზე და 

სხვ.). 

1.6. აკადემიაში ჩატარებული ყველა სახის ღონისძიებების დროული გაშუქება. 

1.7. გადაღებული ფოტო და ვიდეო მასალების მონაცემთა ბაზის შექმნა. 

 

II. სამსახურის მართვა 

2.1. დეპარტამენტის საქმიანობას ხელმძღვანელობს დეპარტამენტის უფროსი. 

2.2. დეპარტამენტის უფროსს ნიშნავს და ათავისუფლებს აკადემიის 

პრეზიდენტი შესაბამისი შუამდგომლობის საფუძველზე. 



2.3. საზოგადოებასთან ურთიერთობის დეპარტამენტის სტრუქტურული 

ერთეულებია: ვებგვერდის რედაქტორი; ორი მთავარი სპეციალისტი; 

უფროსი სპეციალისტი, რომლებსაც თანამდებობებზე ნიშნავს და 

ათავისუფლებს აკადემიის პრეზიდენტი შესაბამისი შუამდგომლობის 

საფუძველზე. 

 

III. საზოგადოებასთან ურთიერთობის დეპარტამენტის უფლებები 

 თავისი მიზნებიდან და ამოცანებიდან გამომდინარე, საზოგადოებასთან 

ურთიერთობის დეპარტამენტს უფლება აქვს აკადემიის სამეცნიერო განყოფილებებს, 

ადმინისტრაციული აპარატის სამსახურებს, დეპარტამენტებს, აგრეთვე კომისიებსა 

და სხვა ერთეულებს მოსთხოვოს ინფორმაციის დროული მომზადება და მიწოდება, 

მიმდინარე საქმისწარმოების შესახებ. 

 

IV. დებულებაში ცვლილებებისა და დამატებების შესახებ 

წინამდებარე დებულებაში ცვლილებებისა და დამატებების შეტანა 

შესაძლებელია აკადემიის პრეზიდიუმის შესაბამისი დადგენილებით. 

 


